
© 2023 by Intellectual Reserve, Inc. All rights reserved. PD60013873_101_085- teacher_handout- 3

Veprimtaria 3 Tempulli
Lexo te 2 Nefi 5:16 dhe shih se çfarë mëson rreth tempullit  
të nefitëve.

• Si mendon, pse Nefi dhe populli i tij bënë përpjekje kaq të 
mëdha për ta ndërtuar tempullin?

• Si mendon, pse Zoti ka kërkuar dhe vazhdon t’u kërkojë 
njerëzve të tij të sakrifikojnë për të ndërtuar tempujt?

Presidenti Rasëll M. Nelson tha sa vijon rreth qëllimit dhe 
bekimeve të tempujve. Mund të dëshirosh të shohësh materialin 
filmik “Tempulli dhe Themeli Juaj Shpirtëror” nga kodi kohor 
04:27 deri në 05:55 ose lexo thënien e mëposhtme:

“Tempulli ndodhet në qendër të forcimit të besimit dhe qëndresës sonë shpirtërore sepse 
Shpëtimtari dhe doktrina e Tij janë vetë thelbi i tempullit. Çdo gjë që jepet mësim në tempull, 
nëpërmjet udhëzimit dhe nëpërmjet Shpirtit, e rrit kupt[ueshmërinë] tonë për Jezu Krishtin. 
Ordinancat e Tij thelbësore na lidhin me Të nëpërmjet besëlidhjeve të shenjta të priftërisë. 
Më pas, ndërsa i mbajmë besëlidhjet tona, Ai na dhuron fuqinë e Tij shëruese, forcuese. Dhe 
o, sa do të na nevojitet fuqia e Tij në ditët në vazhdim.

Na është premtuar që ‘nëse je[m]i të përgatitur, [ne] s’do të frikësohe[m]i’. Kjo siguri ka ndikime të thella 
sot. Zoti ka shpallur se pavarësisht nga sfidat e sotme të pashembullta, ata që i ndërtojnë themelet e tyre 
mbi Jezu Krishtin dhe kanë mësuar se si të mbështeten te fuqia e Tij, nuk kanë nevojë t’u dorëzohen shqe-
tësimeve të pashoqe të kësaj epoke.” (Rasëll M. Nelson, “Tempulli dhe Themeli Juaj Shpirtëror”, Liahona, 
nëntor 2021, f. 94)

• Çfarë të bën përshtypje nga thënia e Presidentit Nelson?

• Si mund të të ndihmojë frekuentimi i tempullit që ta ndërtosh më mirë themelin tënd mbi Jezu Krishtin?  
Mund të tregosh një përvojë nëse të vjen ndër mend një e tillë.

• Si të ka sjellë tempulli një lumturi më të madhe ty ose dikujt që e njeh?


